
Redha 
By Rohaizan Nasir 

 
 

Ketika waktu ujian diterima 
Terduduk dan hilang kata-kata 

Mencari kekuatan yang sudah pergi bersama 
Saat itu Allah mahu kamu berhenti seketika, 

Alihkan segala alpa 
khabarnya duka tetapi bukan selamanya , 

itu janji Dia 
Allah kan ada 

 
Cari kekuatan tapi bagaimana 

Air mata tetap gugur jua 
Tak mengapa 

Sakit dan derita ini penghapus dosa 
Resah gelisah ruangnya tetap ada 
Memendam perasaan yang luka 

Tak mengapa 
Nanti Allah mahu kamu tersenyum bahagia, 

 
Bangkit di pagi yang ceria, 

Sudah hilang awan mendung di kepala, 
Mula mengukir senyum dan gembira, 

menyambut peluang kedua, 
menunggu sabar segala berita, 

semua itu baik takdirnya, 
walau rasa pernah jatuh tak mampu lulus melaluinya 

pujuklah hati jangan lagi kecewa, 
Dia pasti gantikan kamu Rahmat seluasnya, 

dengan sesuatu yang sudah sempurna. 
Kerana kamu bukan insan teraniaya 

Tersedar dan terucap syukur semahunya, 

Allah tidak pernah meninggalkan hambaNya, 
Hadiah ujian tersedia indah untuk kamu buka, 

sambutlah dengan redha, 
Tadahlah tanganmu keduanya, 

Bersama syukur linangan air mata 
Kerana Allah sentiasa menunggu  kamu datang kepadaNya 

Destinasinya untuk sedar dari leka 
Pada saat kita lupa 

Dia menarik kita semula 
Menawarkan syurga 

